
IJTIMOIYLASHISH JARAYONIGA TA’SIRI 

Bugungi jamiyat ijtimoiylashuvini ijtimoiy tarmoqlar va axborot vositalarisiz tasavvur 

qilib bо‘lmaydi. Ijtimoiylashish tushunchasi 20-asr boshlarida sotssial tushuncha sifatida birinchi 

marta E.Dyurkgeym tomonidan insonning rivojlanishi sifatida ishlab chiqilgan[1]. О‘quvchilar 

ijtimoiy tarmoq va axborot vositalaridan foydalanish orqali ijtimoiylashish jarayonida 

qatnashadi. Ijtimoiylashuv-bu insonning hayoti davomida erishayotgan jamiyat va 

madaniyatning qadriyatlari va ijtimoiy tartiblari  bilan о‘zaro munosabatda bо‘lish jarayonidir.  

О‘smir yoshidagi о‘quvchilar orasida ijtimoiy tarmoq veb saytlaridan foydalanish keng 

tarqalgan. Sо‘ngi yillarda ijtimoiy tarmoqlar о‘quvchilarning ijtimoiy hayotining ajralmas 

qismiga aylanib ulgurdi. Har kuni yangi ijtimoiy media platformalari yaratilayotganligi sababli, 

bugungi yosh avlod yangi turdagi ijtimoiylashuv ta’siri ostida о‘sib bormoqda. Ijtimoiy 

muloqotni amalga oshiruvchi har qanday veb sayt, ijtimoiy media sayt masalan, Facebook, 

MySpace va Twitter kabi saytlar bugungi yoshlarni shiddat bilan о‘ziga jalb qiladi va sо‘ngi 

yillarda yanada jadal rivojlanmoqda. Shuning uchun ota-onalar ham ijtimoiy tarmoqlarni ijobiy 

va salbiy imkoniyatlaridan xabardor bо‘lishlari kerak, undagi hamma axborotlar ham о‘smir 

yoshidagi о‘quvchilar uchun sog‘lom muhit yaratmaydi. Ammo uning imkoniyatlaridan 

masalan: o’quvchilar о‘zlari uchun muhim bо‘lgan kо‘plab vazifalarni onlain tarzda bajarish 

imkonini beradi, ota-onalari, dо‘stlari va boshqalar bilan muloqat qilish, rasmlar almashish, 

yangi dо‘stlar orttirish fikr almashish shuningdek, jamiyatda bо‘layotgan voqealardan xabardor 

bо‘lishi mumkin.   

Mamlakatimiz taraqqiyotida hamda yosh avlodni о‘sib rivojlanishiga salbiy ta’sir 

kо‘rsatayotgan ijtimoiy tarmoqlar, jamiyatda kо‘plab muammolarni keltirib chiqarmoqda bu 

muammolarni bartaraf etish kо‘pgina davlatlarda siyosat darajasiga kо‘tarilgan. Ijtimoiy 

tarmoqlarning butun jamiyat tarqqiyotidagi jarayonlarga ta’siri tez sur’atlarda о‘sib bormoqda, 

bu esa foydalanuvchilarning kо‘plab axborot oqimlarining harakati va о‘zgarishi kabi 

imkoniyatlarni yaratdi. Shuningdek yangi axborotlar muhiti shaxsning ijtimoiy rivojlanishida 

muhim vosita bо‘lib xizmat qilishini kо‘rsatadi. 

Butun dunyoda globallashuv, madaniyatlar aralashuvi jarayoni kechmoqda. Bu murakkab 

jarayon nafaqat yoshlarga, balki kattalar dunyoqarashiga ham ta’siri sezilmoqda. Bir tomondan, 

axborot texnologiyalari kundalik hayotimizga shu qadar shiddat bilan kirib kelyaptiki, buni har 

qanday raqamlarsiz ham kuzatishimiz mumkin. Ayni paytda mamlakatimizda 1500dan ziyod 

ommaviy axborot vositalari faoliyat yuritmoqda. Ushbu ommaviy axborot vositalari navqiron 

avlod vakillarining axborot madaniyati va mafkuraviy immunitetini shakllantirishga hissa 

qо‘shmoqda[2]. Mamlakatimizda ta’lim olish jarayonlariga ham axborot kommunikatsiya 

tizimlarini joriy qilish bо‘yicha bir qator ijobiy ishlar amalga oshirildi. Xususan, ta’lim 

muassasalarini kompyuter texnikalari bilan ta’minlash barobarida ta’lim berishning zamonaviy 

usullaridan foydalanish, barcha ta’lim muassasalarida axborot-resurs markazlari tashkil etilib, 

ularda Internet tizimidan foydalanish imkoniyatlari yaratib berilgan. Biroq masalaning yana 

boshqa bir tarafi borki, yaratilayotgan imkoniyatlardan yoshlar qay yо‘sinda foydalanayapti? Bu 

kabi imkoniyatlar ularning kamol topishiga qanday ta’sir kо‘rsatyapti? – degan og‘riqli savollar 

vujudga kelmoqda. Tahlillar shuni kо‘rsatmoqdaki, hozirgi kunda yoshlarning 90 foizi asosiy 

axborot manbai sifatida Internetga murojaat qilmoqda. Foydalanilayotgan axborot vositalarining 

katta qismi asosan “Twitter”, “Instagramm”, “Facebook”, “Odnoklassniki” kabi ijtimoiy 

tarmoqlar va video, audio portallarga tо‘g‘ri kelsa, ma’lum bir qismigina zararli ta’sir 

etmaydigan, ilmiy, madaniy va ma’rifiy saytlardan iboratligini kuzatishimiz mumkin[3]. 

Kо‘pgina tadqiqotchilar Internet aloqalari muammosi doirasida foydalanuvchilarning 

ijtimoiy identifikatori muammosiga tо‘xtalib о‘tadilar. A.E.Jichkina va E.P.Belinskaya ijtimoiy 

tarmoqda о‘ziga xoslik qancha kо‘p о‘rin egallasa, tarmoqdagi foydalanuvchilarning faolligi 

shuncha past bо‘ladi. Internetda foydalanuvchilarning identifikatori muammosi haqida sо‘z 

ketganda, “virtual identifikatsiya” ni yaratishga tо‘xtalib о‘tish kerak. Bunga kо‘ra quyidagi 

tadqiqotchilar SH.Turkle, J.Sempsey, A.E.Zhichkina, KS.Younglar “vitual shaxs” ni yaratish 

sabablarini ikki guruhga ajratib kо‘rsatdi. 

1. Motivatsion ( mavjud istaklarni qondirish)  

2. Izlanish (yangi tajriba orttirish istagi) kabi sabablar[4]. 

Shunday qilib, Internet orqali muloqatdagi kamchiliklarni bartaraf etish va uning doirasini 

kengaytirish, muhim masalalar bо‘yicha bilimlarni oshirish axborot almashinuvuni 

barqarorlashtirish va boshqa imkoniyatlarni yaratadi. О‘smir yoshidagi о‘quvchilarning 

internetdagi muloqati yangi dо‘stlar orttirish, sub madaniyatni izlash, ma’lum bir guruhga a’zo 

bо‘lish kabi harakatlar majmuidan iborat. Ular bevosita kо‘plab odamlar bilan muloqat qiladi, 

qiziqqan guruhlariga a’zo bо‘ladi, har xil shaxslar bilan muloqat qilish, hikoyalar о‘qish, fikr 

almashish va biror muammoni muhokama qilish kabi imkoniyatlarga ega bо‘ladi. Shuningdek, 

о‘smir yoshidagi о‘quvchi yoshlar mustaqil bо‘lishga, о‘z muammolarini о‘zi yechishni 

xohlashadi. Shu nuqtai nazardan internet о‘smirlar uchun qulaylik tug‘diradi hamda ehtiyojlarini 

qondirishda yetakchi о‘rinni egallaydi[5]. Boshqa tomondan esa har doim ota-ona nazoratida 

bо‘lishadi. Ma’lumki, о‘smirlik va yoshlik davridagi о‘quvchilar kо‘pincha о‘tish davrida stress 

va umidsizlik davrida bо‘ladi. О‘smir yigit yoki qiz hamma joyda-maktabda, oilada va 

tengdoshlari bilan muloqat jarayonlarida kо‘pincha о‘zini stress holda his qiladi. Bunday holda 

muloqatning anonimlik darajasi muhim ahamiyatga ega. Bunday hollarda о‘smir yoshidagi 

о‘quvchilar keksa odamlar kabi internet orqali muloqat qilish jarayonida tо‘g‘ridan-tо‘g‘ri 

aloqani tiklash imkoniyatini yuqori baholaydi. Internetda kо‘p vaqt о‘tkazadigan yosh 

foydalanuvchilarning ijtimoiy yetuklik darajasi ortib bormoqda. Kibermakonda о‘zini namoyon 

qilish, о‘z shaxsiyatini anglash, tajriba о‘tkazishga bо‘lgan ehtiyojini qondirish kо‘plab 

imkoniyatlarni ochib beradi. О‘smir yoshidagi о‘quvchi yoshlar real hayotda gaplasha 

olmaydigan mavzularni ijtimoiy tarmoqlar orqali bevosita muhokama qilishi mumkin.  

Axborot elementlari butun jamiyat svilizatsiya jarayonlariga ta’siri tez sur’atlar bilan 

о‘smoqda bu esa foydalanuvchilarning axborot oqimida harakati va о‘zgarishi hamda 

ma’lumotlar almashishida faol ishtirok etishini ta’minlaydi. Bundan kelib chiqib, olingan 

ma’lumotlarni qiymati, sifati, ishonchliligi jamiyatdagi yangi ommaviy madaniyat turi, 

ma’lumotlardan foydalanish imkoniyatalari, shaxsning о‘zini-о‘zi boshqara bilish qobiliyatlari 

orqali yangi axborot muhitida shaxsning ijtimoiy rivojlanishi muhim vosita bо‘lib xizmat qiladi. 

Shuni ta’kidlash joizki, о‘quvchi yoshlar uchun internet global tarmog‘i ma’lumotlar manbai 

bо‘lib xizmat qiladi. Bugungi kun maktab о‘quvchilari qanday ma’lumotlardan kо‘proq 

foydalanadi? Bevosita ma’lumotlarni tahlil qilar ekan quyidagi savollarga javob topishga harakat 

qiladi. 

Internetda qanday ma’lumotlar mavjud? 

U qanday izlanadi va saqlanadi? 

Ushbu ma’lumotlarni kim taqdim etadi? Mazkur, savollarga javob topish mobaynida 

o’quvchilar jamoyatdagi ijtimoiylashuv jarayonida bevosita qatnashadi. Shuningdek, internetdagi 

resurslardan kundalik faoliyti davomida foydalanib boradi.  

Internetdagi axborot resurslarini bevosita tо‘rt toifaga bо‘lish mumkin.  

1. Axborot saytlari. Bilamizki internet dastlab insonlarning ma’lumot almashish 

vosita sifatida yaratiligan, shuningdek undan foydalanuvchilarni hajmi kattaligi bilan 

ahamiyatlidir. Axborot saytlari orasida turli yangiliklar, kо‘ngilochar saytlar, kutubxona saytlari, 

ma’lumotlar bazasi saytlari, turli ma’lumotlar saytlari, onlain enseklopediyalar va lug‘atlar 

katolog saytlari va boshqa saytlardan foydalanish mumkun. Biz kerakli ma’lumotlarni Google, 

Yandex qidiruv tizimlari orqali kerakli ma’lumotlarni olish mumkin. Umumiy o’rta ta’lim 

maktab о‘quvchilari uchun maxsus Google, Yandex qidiruv tizimlari mavjud bо‘lib, unda о‘qish, 

musiqa, texnologiya, barcha umumiy fanlarga doir materiallar, sport, bayram dasturlari, turli 

о‘yinlar mavjud. Masalan, “о‘qish” ni tanlaganimizda u toifalarni ega: maktablar, kollej, institut 

kabi oynalar hosil bo’ladi. Bunda “maktablar”da referat va insholar, maktab fanlari, maktab 

olimpiadalaridan foydalanish orqali о‘quvchi yoshlarda internet va ijtimoiy tarmoqlar haqidagi 

kо‘nikmalari shakllanib boradi. 

2. Onlain saytlar. Mazkur turkumga asosan qidiruv tizimlari, pochta xizmatlari, 

aloqa saytlari bilan birgalikda ijtimoiy tarmoqlardagi ma’lumotlar almashish, chatlar, reklamalar, 

savol-javob xizmatlari, tanishuv saytlari va boshqalar kiradi. 

3. Elektron tijorat saytlari. Bunda asosan onlain dо‘konlar, elektron tо‘lov saytlari, 

banklar va onlain bank tizimlarini qamrab oladi.  

4. Internet vakolatxonalari. Bunga alohida foydalanuvchilarning shaxsiy sahifalari, 

davlat organlari va turli tashkilotlarning veb saytlari kiradi. 

 Xulosa qilib aytadigan bo’lsak, internet tarmog’isiz bugungi jamiyatimizni tasavvur qilib 

bo’lmaydi. Shuningdek,  ijtimoiy tarmoqlar bugungi kun o’quvchilarning bilim va 

ko’nikmalarini shaklantirish orqali ularning ijtimoiylashish jarayonida bevosita ta’sir qilishi 

mumkinligi bilan izohlanadi.    

РЕЗЮМЕ 

Maqolada o’smir yoshidagi o’quvchi yoshlarning ijtimoiy tarmoq veb saytlaridan 

foydalanishi orqali ijtimoiylashish jarayonidagi faoliyati yoritilib berilgan. Shuningdek, ijtimoiy 

muloqotni amalga oshiruvchi veb saytlar, Facebook, Instagramm, MySpace va Twitter kabi saytlar 

bugungi yoshlarni shiddat bilan о‘ziga jalb qiladi, bunda ota-onalar ham ijtimoiy tarmoqlarni ijobiy va 

salbiy imkoniyatlaridan xabardor bо‘lishning o’ziga xos imkoniyatlaridan foydalanish muhimdir. Shuni 

ta’kidlash joizki, о‘quvchi yoshlar uchun internet global tarmog‘i ma’lumotlar manbai bо‘lib xizmat 

qilmog’i lozim. 

РЕЗЮМЕ 

В статье освещается социализационная деятельность школьников подросткового 

возраста посредством использования сайтов социальных сетей. Кроме того, сайты социальных 

сетей, такие как Facebook, Instagram, MySpace и Twitter, очень привлекательны для современной 

молодежи, поэтому родителям важно знать о положительных и отрицательных сторонах 

социальных сетей. Следует отметить, что глобальная сеть Интернет должна служить источником 

информации для учащейся молодежи. 

SUMMARY 

The article highlights the socialization activities of adolescent schoolchildren through the use 

of social networking sites. In addition, social networking sites such as Facebook, Instagram, MySpace, 

and Twitter are very attractive to today's youth, so it is important for parents to be aware of the positives 

and negatives of social media. It should be noted that the global Internet should serve as a source of 

information for young students. 

 


